РЕСПУБЛИКАНСКИЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОЙ (ГОРНОЙ) ЛИТЕРАТУРЕ

2017-18 УЧ. ГОДА

9 КЛАСС

1. Поэт, писательвлäн фамили дон лӹм дä äтя лӹмӹштӹм тӧр ушыда (10 балл).
Майоров        
Владимир Алексеевич

Столяров 
Василий Степанович

Мухин          
Яков Павлович

Логинов           
Геннадий Валерианович

Коршунов 
Юрий Михайлович

Алексеев  
Иван Иванович

Иванов   
Константин Максимович

Еремеев 
Никандр Сергеевич

Артамонов
Вениамин Михайлович 

Кудряшов 
Михаил Иванович

2. Пумы лаштыквлäм махань произведени гӹц нäлмӹм пäлемдӹдä. Авторжым сирӹдä (10 балл).
Теве Чорос солаат яжонок каеш. Сола кымдан шäрлен вазын. Кӱшӹл мычаш кӱкшикä гӹц тӹнгäлеш, ӱл мычашыжы вäкш ӧлицä доно пӹтä. Ӧлицä гӹц изиш палнырак вӹд вäкш ӹшке мырыжым мырен шӹнзä. Ӧлицäвлä ушнымашты, сиренян сад доны, кок пачашан кого пӧрт, кудывичӹштӹжӹ – изирäк пӧрт… Нӹнӹ йӹр шукердӹ агыл заборым пичӹмӹ.
Ти пӧртвлäштӹ веселä сӱäнвлä ружге эртенӹт, тетявлääт шачыныт, кушкыныт, таманяр йых ял вӹкӹ шагалын. Ти пӧртвлäшток коленӹт, маняр эдемӹм соэш ыжатенӹт. Мыренӹт, мäгӹренӹт, соредäлӹнӹт, ваштылыныт, яратенӹт, шиэдäлӹнӹт. Маншаш, ӹленӹт, а ӹлӹмäшӹштӹ ма толькы ак ли вäл? Пӧртшӹ, стенäвлäжӹ цилä ужыныт, цилä колыныт – хозашты доно иквäреш ӹленӹт.
Трӱк кӱшнӹ мäмнäн самолёт юкым колеш. Тӹнäмок пӹлгомышты шукы ракета чӱктäлт кеä дä кечӹвäл годшыла соты лин колта. Мäмнäн велнӹ хӹдӹртӹшлä пушкавлä залпым пуат. Кӱшнӹрäк, мӱлäндӹм цӹтӹртен, рок мäнгӹвлä вуйта шагалыт. Мäмнäн орудивлä ӱрлäт, пулемётвлä тототлат. Кӱкшикäм, тыл доно леведӹн, мӹнер шимӹлä лыпшат.

Петр кугуза грамотым ӹшкежӹ пиш худан пäлä гӹнят, тыменьшӹ эдемӹм когон шотеш пиштä, ышанеш шотла. Но тӹдӹ тыменьмӹ гишäн ӹшке семӹньжӹ шанен: грамотым халаштышы эдемлäн тумаен лыкмы, а хресäнь тетя лыдын-сирен мышта гӹнят, ситä.
Цевер тум шӹргӹ лошты шӹнзӹшӹ ӹдӹрäмäш мынастирӹн хутор постолыштыжы тыр гӹцäт тыр шалга. Лач шӹжвӹк юк веле тӹлзӹ сотан ти цевер йыдым шижтäрӹнежӹ, машанет, тотлы юкын шакта, тагышецӹн кӱшӹцӹн, шӹдӹрвлä дорцын, вилӹн шалгышыла чучеш.
3. Геройвлäн махань произведени гӹц ылмыштым пäлемдӹдä. Произведенин авторжым сирӹдä (10 балл).
- Маша дон Вася 

- Эрай дон Талкан

- Ялантай дон Курай

- Денис дон Надя 

- Сави дон Пашай 

4. Произведенин жанржым дä авторжым пäлемдӹдä (10 балл).
- «Мӧскä игӹ» 

- «Митюн уке äтяжäт..» 

- «Шонгы мичуринец»

- «Пиал» 

- «Аксар дон Юлави» 

- «Югорны» 

- «Комсомол ӹдӹр» 

- «Опак Микитä» 

- «Андрий Толкын» 

- «Юкей Егоров» 

5. Каждый тӹшкäштӹ «кымшы утым» мода. Малынжым ынгылдарыда (10 балл).
 а) «Шӹлшӹ», «Акпатыр», «Комсомол ӹдӹр»

б) «Вӹдшӹ йога – сиржӹ кодеш», «Цымыр ви доно», «Атаманыч»

в) «Петю», «Луатик кролик», «Опак Микитä»

г) «Шона шанымашкына», «Пиал», «Шачмы кечӹ» 
д) «Ечӹ», «Парашют», «Митюн уке äтяжäт…»

6. Литература теори. Ма техень драма? Драмын жанрвлäжӹ (5 балл). 
7. Лыдыш корнывлäлäн схемым ӹштӹдä. Лыдыш стопам, размерӹм дä рифмым пäлемдӹдä (6 балл).
 Поезд талаша, вагонвлä кыргыжыт,.
Корныжы, корныжы со кеä пак.

Со, ши лентäлä аяреш йӹлгӹжӹн,

Поездӹм колта вӹлецшӹ ымбак. (Н. Ильяков)
Тангыж семӹнь коэштäлтшӹ

Ныр дä алыкшы воктен,

Ӓйӹнäл, мӹндӹрк лыпшалтшы

Мӹньӹн агыл ма корнем? (В. Изилянова)

8. Текстӹм лыдын лäкдä дä ланзылыда – темыжым, тӹнг шанымашыжым пäлемдӹдä, планым ӹштӹдä. Текст гӹц сӹлнештäрӹмӹ йӧнвлäм сирен лыкда, махань ылмыштым пäлемдӹдä (10 балл).
Тылык куги
Ире шошым пӹлгомышты тьыри шишка. Теве мӱлäндӹшкӹ кенвазеш, теве угӹц мырен, кӱшкӹ чонгештä. Тӹдӹ йӹрвäш цилä ужеш. Ыжар цӹрем нäлшӹ шӹргӹм, нырым, алыкым,äйӹнӹл йоген эртӹшӹ äнгӹрӹм, изи-кого кырыкетӹм, йӹрӹм-йӹр вäрлäнӹшӹ солавлäм, ӱштӹ тел гӹц понгыжалтшы пӧрттӱм куанен анжа.
 «…Анжалда! Кловой пӹлгомым шомешкӹ мӹнь веле чонгештен кузен шоам! Цилäдäм ужам, а тä мӹньӹм хоть-маняр кӹчäлдä, сойтокат ада уж! Сӹлнӹ юкемӹм веле колыда!» – маншыла, тьыри цäрнӹде мыра, чонгештӹлеш. 
Тел гач ӱштеш кӹлмӹшӹ пӧрттӱ понгыжалтеш. Пушäнгӹвлä лым лӹвäлäн кодшы, шушыргышы укшыштым тӧрлäш цацат. А ӹшкежӹ ласко, шокшы мардеж семӹнь ӹвӹртен ламаялтыт.

Лач изи кырык тäйӹлӹштӹ, ялгорны сага, ош куги кушкеш. Тӹдӹ икпоратка – пиш нӧргäт, шонгемäш тӹнгäлшäт агыл, кушкын шошы цевер ӹдӹрлä веле каеш. Мӹндӹрцӹн анжымашты, тӹдӹн цилä яжо. Теве шукыштат агыл вӹцкӹж пäрцäвлäштӹжӹ ӹлӹштäшӹм колта. Шошым мардеж техень шокшы, ласко. Южнам теве тӹшкӹлä пуалеш, теве тӹшкӹлä лыпшалтеш. Тӹнäм цевер кугинäм «Тылык куги» манын кердӹнä. Но пиш сылыкын шакта. Тенге гӹннят, тидӹ цилä тӧр
(Зинаида Тимирбаева семӹнь.)

9. Текстӹштӹ логический удареним, паузым шӹндӹдä (5 балл).
Анжалат ымбакы дä… жäлäен колтет, шӱм-йäнгӹм тамахань кäньӹсӹр, ойхан кымыл валта. Кӱм тинäр выча? Телжӹ-кäнгӹжшӹ, ирокшы-вадыжы… Каждый кечӹн. Маняр и?! Тенге каждый толшым вäшлиэш, кешӹм ыжата. А толшы-кешӹ – мä, ти кымдемеш шачын-кушшы… Сäмӹрӹкшäт, ӹлäлшӹжäт, шонгыжат – цилäнäт тӹдӹн шачшыжы ылына. Мäмнäм вäшлин-ыжатенок, вычен-выченок шонгемӹн, лаксыргаш тӹнгäлӹн.
10. «Ӓвä – ӹлӹмäшӹн негӹцшӹ, ӹлӹмäшӹм ынгылымашын тӧржӹ дä сӹнжӹ» темеш шаныкалымаш сӹнäн изирäк сочиненим сирӹдä (10 балл).
